
AD\1250264GA.docx PE703.181v02-00

GA Aontaithe san éagsúlacht GA

Parlaimint na hEorpa
2019-2024

An Coiste um Thalmhaíocht agus um Fhorbairt Tuaithe

2021/2226(BUI)

2.3.2022

TUAIRIM
ón gCoiste um Thalmhaíocht agus um Fhorbairt Tuaithe

chuig an gCoiste um Buiséid

ar na treoirlínte le haghaidh Bhuiséad 2023 - Roinn III
(2021/2226(BUI))

Rapóirtéir don tuairim: Andrea Caroppo



PE703.181v02-00 2/8 AD\1250264GA.docx

GA

PA_NonLeg



AD\1250264GA.docx 3/8 PE703.181v02-00

GA

MOLTAÍ

Iarrann an Coiste um Thalmhaíocht agus um Fhorbairt Tuaithe ar an gCoiste um Buiséid, mar 
an coiste atá freagrach, na moltaí seo a leanas a ionchorprú ina thairiscint i gcomhair rúin:

1. á mheabhrú gur gá athnuachan ó ghlúin go glúin a spreagadh agus a chur chun cinn in 
earnáil na talmhaíochta trí shealbhú na bhfeirmeacha a éascú do dhaoine óga agus do 
mhná, mar cheann de na príomhdhúshláin do thalmhaíocht na hEorpa; á mheabhrú an 
gá le tacaíocht airgeadais leordhóthanach d’fheirmeoirí óga faoin gcomhbheartas 
talmhaíochta (CBT) athchóirithe; á chur i bhfáth gur cuid thábhachtach d’fhís 
fhadtéarmach an Choimisiúin do limistéir thuaithe é tréigean feirme a chosc agus á 
thabhairt chun suntais gur príomhréimsí beartais infheistíochta iad talmhaíocht agus 
forbairt tuaithe agus go bhfuil siad ríthábhachtach chun cuspóirí AE a bhaint amach 
maidir le slándáil bia, fás eacnamaíoch inbhuanaithe, cuimsiú sóisialta, cóimheá 
réigiúnach, cosaint an chomhshaoil agus leas ainmhithe;

2. á chur i bhfáth a thábhachtaí atá sé taighde agus nuálaíocht a chistiú san earnáil 
agraibhia trí chistí forbartha tuaithe, trí bhuiséad an cláir Fís Eorpach, 
Comhpháirtíochtaí Eorpacha um Nuáil (CENanna), treoirthionscadail, gníomhaíochtaí 
ullmhúcháin agus tabhairt isteach teicneolaíochtaí éabhlóide cuidithe d’fhonn feabhas a 
chur ar iomaíochas, réitigh chliste a spreagadh agus tacú le haistriú cóir i dtreo 
geilleagar ísealcharbóin; á thabhairt chun suntais, ina leith sin, gur gá cúnamh teicniúil a 
thabhairt d’fheirmeoirí chun teicneolaíochtaí nua a chur chun feidhme agus gur gá a 
áirithiú go sroichfidh torthaí an taighde agus na nuálaíochta feirmeacha agus feirmeoirí;

3. á chur in iúl gur díol sásaimh di iarrachtaí an Aontais Eorpaigh dlús a chur leis an 
gclaochlú digiteach sa talmhaíocht agus i gceantair thuaithe; ag tabhairt dá haire a 
thábhachtaí atá sé i gcónaí tacú le hinfheistíochtaí sa nuachóiriú agus sa nuálaíocht, má 
tá earnáil na talmhaíochta chun rannchuidiú le spriocanna an Chomhaontaithe Ghlais 
don Eoraip, na straitéise bithéagsúlachta agus bearta ‘ón bhfeirm go dtí an forc’ a bhaint 
amach; ag tathant ar an gCoimisiún foinsí breise tacaíochta airgeadais a shainaithint 
d’fheirmeoirí d’fhonn aistriú cóir agus cothrom a áirithiú i ndigitiú na hearnála 
talmhaíochta, ós rud é go bhfuil difríochtaí suntasacha fós ar an leibhéal réigiúnach, ar 
an leibhéal náisiúnta agus ar leibhéal an Aontais;

4. ag tathant ar na Ballstáit rochtain ar chreidmheas agus ar ionstraimí airgeadais eile a 
éascú d’fheirmeacha, go háirithe feirmeacha beaga agus feirmeacha teaghlaigh;

5. á iarraidh ar an gCoimisiún tionscadail chomhtháite ingearacha a spreagadh agus 
tacaíocht airgeadais a thabhairt dóibh, ar tionscadail iad lena gcuirtear táirgeadh 
inbhuanaithe chun feidhme go héifeachtach chun an tsamhail ‘ón bhfeirm go dtí an forc’ 
a chur chun feidhme go héifeachtach agus leanúint d’eolas agus de thomhaltas bianna 
réigiúnacha agus sláintiúla a tháirgtear go hinbhuanaithe a chothú, mar shampla aiste 
bia na Meánmhara nó scéimeanna cáilíochta náisiúnta nó réigiúnacha eile, lena n-
áirítear na téarmaí roghnacha cáilíochta ‘táirge sléibhe’ agus ‘táirge ó fheirmeoireacht 
oileán’, chomh maith le táirgí ar ardcháilíocht a bhfuil breisluach ard acu, tásca 
geografacha agus sonrúcháin tionscnaimh;

6. á athdhearbhú a thábhachtaí atá scéim scoile an Aontais Eorpaigh chun cabhrú le leanaí 

aiste bia fholláin a leanúint; á iarraidh ar an gCoimisiún tacaíocht iomchuí a mholadh 
don scéim scoile; á iarraidh ar na Ballstáit lán-úsáid a bhaint as a leithdháiltí agus tús 
áite a thabhairt do tháirgeadh inbhuanaithe, áitiúil agus ardcháilíochta;

7. á chur i bhfáth go bhfuil ról straitéiseach fós ag feirmeoirí na hEorpa le linn na 
paindéime agus go bhfuil a n-athléimneacht leanúnach léirithe acu trí sholáthar bia 
cobhsaí agus slán a áirithiú do shaoránaigh na hEorpa; á iarraidh ar an gCoimisiún, 
laistigh de raon feidhme a chumhachtaí, slándáil bia na hEorpa a áirithiú agus spleáchas 
ar thíortha nach tíortha den Aontas Eorpach iad a laghdú; á chur i bhfáth, i gcás 
allmhairí ó thíortha nach tíortha AE iad, nach mór don Choimisiún a áirithiú go 
gcomhlíonann táirgí allmhairithe na caighdeáin cháilíochta, go háirithe trí 
chómhalartacht na gcaighdeán do tháirgí talmhaíochta ó lasmuigh den Aontas Eorpach a 
chur chun feidhme d’fhonn bia sábháilte a ráthú do thomhaltóirí na hEorpa;

8. á chur in iúl gur geal léi plean teagmhasach an Choimisiúin chun soláthar bia agus 
slándáil an tsoláthair bia a áirithiú le linn géarchéime agus gur bunaíodh an Sásra 
Ullmhachta agus Freagartha i gcás Géarchéim Eorpach i ndáil le Slándáil Bia 
(EFSCM); á chur i bhfios nach féidir feidhmiú rianúil an mhargaidh aonair a ráthú leis 
an easpa comhordaithe maidir le nósanna imeachta éigeandála agus le léirmhínithe 
éagsúla na mBallstát ar na bearta arna gcur i bhfeidhm ag an Aontas Eorpach; á chur in 
iúl gur geal léi, dá bhrí sin, ról EFSCM chun leibhéal na hullmhachta agus an chomhair 
idir earnálacha a fheabhsú; á iarraidh ar an gCoimisiún bearta a thabhairt isteach chun 
aghaidh a thabhairt ar leochaileachtaí na hearnála agraibhia ar ghéarchéimeanna, lena n-
áirítear mar chuid den straitéis ‘ón bhfeirm go dtí an forc’;

9. ag creidiúint go gcabhróidh rialuithe níos déine maidir le riachtanas allmhairiúcháin do 
phlandaí, táirgí talmhaíochta eile, táirgí cosanta plandaí agus táirgí a úsáidtear le 
haghaidh talmhaíochta a thagann isteach ar chríoch AE le sláinte tomhaltóirí, 
bithéagsúlacht agus ioncam feirmeoirí na hEorpa a choimirciú;

10. á iarraidh ar an gCoimisiún pleananna athchóirithe cineálacha coiteanna a thabhairt 
chun cinn gan mhoill le haghaidh réigiún atá thíos le pataiginí cheana féin agus 
tacaíocht airgeadais ghaolmhar agus cúnamh teicniúil saor in aisce a chur ar fáil 
d’fheirmeoirí;

11. ag áitiú go fóill gur cheart ioncam bhuiséad AE a thagann as aon ioncam sannta nó 
aisíocaíochtaí neamhrialtachtaí ón talmhaíocht sna blianta roimhe sin fanacht faoin 
réimse sin;

12. á mheabhrú go dtiocfaidh CBT athchóirithe i bhfeidhm ón 1 Eanáir 2023, le samhail 
nua seachadta, agus á chur i bhfáth go láidir gur gá a áirithiú go gcuirfear pleananna 
straitéiseacha CBT chun feidhme ar bhealach rianúil agus go gcuirfear i bhfeidhm 
láithreach iad chun buiséad leordhóthanach a chur ar fáil go pras; á thabhairt chun 
suntais go bhfuil roinnt cleachtas agus beart nua faoi na pleananna straitéiseacha, amhail 
seirbhísí agus cleachtais chomhairleacha feirme agus éiciscéimeanna feabhsaithe nua, 
lena gcabhrófar leis na spriocanna a leagtar amach faoin straitéis ‘ón bhfeirm go dtí an 
forc’ a bhaint amach, lena n-áirítear maidir le feirmeoireacht carbóin, agrafhoraoiseacht 
agus riascshaothrú;

13. á mheabhrú na gealltanais a tugadh faoin gComhaontú Idirinstitiúideach maidir le 

hathchóiriú CBT chun an cistiú a choinneáil ar bun don chlár de roghanna a bhaineann 
go sonrach le hiargúltacht agus le hoileánacht (POSEI) agus leis an gclár do na hoileáin 
bheaga Aeigéacha ar a leibhéil 2020 i mbuiséad 2023; á chur i bhfáth a ríthábhachtaí atá 
clár POSEI chun gníomhaíocht talmhaíochta a chothabháil agus chun bia agus táirgí 
talmhaíochta a sholáthar sna réigiúin is forimeallaí, clár nach mór acmhainní 
leordhóthanacha a chur ar fáil dóibh; á mheabhrú sainfhadhbanna socheacnamaíocha na 
réigiún sin mar thoradh ar a suíomh geografach, go háirithe a n-iargúltacht, a n-
oileánacht, a mbeagmhéid, a dtopagrafaíocht agus a n-aeráid achrannach, mar a 
aithnítear in Airteagal 349 den Chonradh ar Fheidhmiú an Aontais Eorpaigh;

14. á chur i bhfios go láidir go bhfuil dúshláin mhóra os comhair earnáil talmhaíochta an 
Aontais Eorpaigh faoi láthair, go háirithe mar thoradh ar phaindéim COVID-19, ar 
ghéarchéim an fhuinnimh agus ar phraghsanna leasacháin agus beatha atá ag dul i méid, 
agus go bhfágann sé sin go bhfuil gá níos mó ná riamh le hinfheistíocht inbhuanaithe in 
earnáil na talmhaíochta, lena n-áirítear ó fhoinsí lasmuigh de bhuiséad CBT, d’fhonn a 
áirithiú go dtáirgfear bia a bheidh leordhóthanach, inacmhainne agus ar ardchaighdeán 
do thomhaltóirí agus chun cabhrú le feirmeoirí aghaidh a thabhairt ar ghéarchéimeanna 
amach anseo;

15. á iarraidh ar an gCoimisiún, i gcomhthéacs na géarchéime leanúnaí i margadh na 
muiceola, sásraí a shainaithint chun tacú le feirmeoirí muc agus táirgeoirí muiceola, 
agus tionchar diúltach fhiabhras Afracach na muc á chur san áireamh;

16. á iarraidh ar an gCoimisiún aghaidh a thabhairt ar na fadhbanna a bhfuil éifeacht acu ar 
go leor earnálacha mar gheall ar an méadú atá ag teacht ar chostais ionchuir, go háirithe 
leasacháin, beatha agus fuinneamh, trí idirghabhálacha spriocdhírithe margaidh agus á 
iarraidh go leanfaí ar aghaidh agus go méadófaí athneartuithe spriocdhírithe ar na hítimí 
buiséid ábhartha le haghaidh bearta tacaíochta margaidh;

17. á chur in iúl gur geal léi an cúlchiste talmhaíochta nua dá bhforáiltear sa CBT nua a 
chuideoidh leis an earnáil talmhaíochta i gcás forbairtí sa mhargadh nó géarchéimeanna 
a mbeidh tionchar acu ar tháirgeadh nó ar dháileadh talmhaíochta, agus ar thacaigh an 
Pharlaimint go láidir leis le linn na caibidlíochta maidir le CBT nua; á thabhairt chun 
suntais go mbeidh ar a laghad EUR 450 milliún in aghaidh na bliana sa chúlchiste sin 
agus go maoineofar é ar dtús le leithreasuithe atá ar fáil faoi fho-uasteorainn an chiste 
Eorpaigh um ráthaíocht talmhaíochta agus ina dhiaidh sin, más gá, le cistí nár úsáideadh 
ag deireadh 2022; ag tabhairt dá haire go gcuirfear an cúlchiste talmhaíochta chun 
feidhme den chéad uair in 2023 agus á chur i bhfáth gur cheart an chuid eile de chiste 
cúltaca géarchéime 2022 nár úsáideadh a aisíoc leis na feirmeoirí; á thabhairt chun 
suntais gur cheart go mbeadh an cúlchiste talmhaíochta faoi CBT nua ina uirlis níos 
éifeachtúla chun aghaidh a thabhairt ar ghéarchéimeanna mórscála agus ar 
ghéarchéimeanna beaga araon in earnáil na talmhaíochta le himeacht ama agus gur 
maolán é a bhfuil rochtain éasca air chun déileáil le héiginnteacht sa mhargadh; á 
mheabhrú an gá atá ann leas iomlán a bhaint as an tacaíocht bhreise a chuirtear ar fáil 
don Chiste Eorpach Talmhaíochta um Fhorbairt Tuaithe ag cistí NextGenerationEU;

18. á chur i bhfáth an gá atá le cistiú a fháil ó lasmuigh de CBT chun tacaíocht ad hoc a 
thabhairt d’earnálacha atá thíos le srianta seachtracha polaitiúla nó a bhaineann leis an 
tsláinte.

